
GOUVÈNÈ CUOMO ANONSE BENEFISYÈ MEDAY VALÈ 

 
Staff Sèjan. Marlana Watson te resevwa piwo Prim Militè pou Kouraj nan New 

York 
 

Yo pral prezante prim nan demen, 19 out 

 
Gouvènè Andrew M. Cuomo jodia te anonse ke Meday Valè Eta New York, pi wo prim 
militè eta pou kouraj, te desène a Staff Sèjan Lame Gad Nasyonal Marlana Watson, 
yon enfimye lame, rezidan Lindenhurst, ak veteran nan lagè Afghanistan (foto la). 
 
Watson, laj 28 ane, te jwenn rekonesans pou yon ensidan ki te rive nan lannwit 5 
novanm 2014, lè li te kouri soti lakay li nan Syracuse ale nan lari a lè li te tande kout 
zam. Li te jwenn de ti gason adolesan ki te pran bal e ki tap senyen atè a. San li pat 
sousye sou risk pou plis kout zam, Watson te kòmanse bay swen medikal dijans a ti 
gason yo e li te pran chaj sèn lan, dirije espektatè yo pou ede nan tretman yo epi rele 
911 pandan lap rete tann pou lapolis reponn. 
 
“San ezitasyon, Staff Sèjan. Watson te mete pwòp sekriite l a risk nan fason pou ede 
sila yo ki nan bezwen,” Gouvènè Cuomo te deklare. “Mwen konplimante aksyon kouraj 
li e mwen fyè pou m wè Nouyòkè ekstra-òdinè sa resevwa onè byen merite sa a.” 
 
Majò Jeneral Patrick Murphy, Adjidan Jeneral New York ap prezante Prim nan bay 
Watson demen 19 out, nan Sant Rezèv Fòs Lame Farmingdale. Yo atribye prim Meday 
Valè Eta New York a manm yo nan Gad Nasyonal New York ki montre valè, ewoyis, 
kouraj oswa galantri swa nan kapasite militè oswa sivil. 
 
Adjidan Jeneral New York, Majò Jeneral Patrick Murphy, te deklare, “Staff Sèjan. 
Watson te aji nan pi bon tradisyon Gad Nasyonal New York lè li te al ede de jèn gason, 
malgre risk ke agresè yo te kapab tire ankò. Li te pran fòmasyon ak espesyalite militè l 
epi itilize l pou ede vwazen ak kominote l.” 
 
Watson, ki aktyèlman ap travay kòm yon rekritè nan Gad Nasyonal te afekte nan Biwo 
rekritman Farmingdale, te lakay li vè 10 p.m. lè li te tande bri bal yo deyò nan lari a. 
Apre li te fin verifye pitit gason l ki tap dòmi, li te klete kay la e li te wè de ti gason yo, laj 

13 ak 15 ane kouche atè a bò lari a. Li te mande sè l pou rele 911 e apresa li te kouri 
deyò a ale nan lari a pou mande èd. 
 
Youn nan ti gason yo te pran bal nan dèyè. Li pat gen anyen pou rete san kidonk 
Watson te retire bòt ti gason an epi itilize chosèt la kòm yon pansman. Li te vire l pou l 
tcheke yon blesi pa deyò, e li pat wè okenn, li te mande yon espektatè pou kenbe 
pansman sou blesi a pandan li tap verifye lòt viktim nan. 
 
Lòt viktim nan te pran bal nan kwis ak nan jarèt. Li te di l pou l rete kouche trankil epi 
kite l verifye blesi li yo, paske gen yon gwo atè nan janm lan. Ti gason an te di ke li te 
frèt kidonk Watson te voye sè l al chèche yon kouvreli. Anvan sè a te gentan tounen, 
lapolis ak ekip ijans medikal te rive e Watson te remèt yo swen de ti gason yo. 
 
Lapolis annaprè te vin dekouvri ke pasaje nan yon otomobil te tire sou de adolesan yo 
pa dèyè. 
 
Nan moman evènman an, Watson, yon natif natal Binghamton, te afekte nan 107yèm 
Konpayi Polis Militè, ki gen katye jeneral li nan Brooklyn. Kounye a li afekte nan 
Konpayi A nan Batayon Retansyon ak Rekritman Gad Nasyonal Lame New York kòm 
yon rekritè aplentan. 
 
Yon manm Gad Nasyonal Lame New York depi 2004, Watson te sèvi kòm yon enfimye 
nan Afghanistan nan 2012 ak 2013 avèk 3yèm Batayon nan 401yèm Brigad Sipò Chan 
Lame nan Baz Ayeryen Bagram. 
 
Watson pral resevwa meday valè a nan 10 a.m. nan mèkredi, 19 out.  

